
Warqad kaa taageeryasa in 
aad fahamto xaaladaha ay 
ku sugan yihiin qofka aad 
saaxiibka ama qaraabada 

tihiin iyo waxa “Early 
Intervention service” 
ay tahay in uu bixiyo SO

Fahamidda xaalado aan 
caadiga ahayn oo kurbo leh

Xaaladaha aan caadiga ahayn ee kurbada 
leh ayaa waxaa ka mid ah waxyaabaha sida 
shakiga, ama cabsiga aad ka qabto in uu qof 
ku daba socdo ama uu ku raadinayo, yeelasha-
da fikrado kale oo cajiib ah ama laga caroodo, 
ama aragga, maqalka, dareenka, urinta, ama 
dhadhaminta waxyaabo aysan dadka kale 
dareemin.

Dadka ayaa sababo badan oo kala duwan u 
soo mara xaalado aan caadi ahayn oo kurbo 
leh. Xaaladahan la soo maro ayaa lala xiriirin 
karaa mahadhooyin ruuxi ah. Waxaa kaloo ay 
kugu dhici karaan marka aadan muddo dheer 
hurdo helin, aad isticmaasho maandooriye, 
aad leedahay suuxdin, amaba aad leedahay 
dhaawac ama walbahaar badan.  

Xaaladahan dadka soo mara ayaa ah kuwo 
aad u badan. Waxaa ay qofku ku bilaaban 
karaa isagga oo dhowr-iyo-toban jir ah amaba 
jira da’ horaantii 20-meeyada ah, in kasta oo 
dadka qaarkood ay xaaladdan ku dhici karto 
goor dambe oo noloshooda ah.

Marka xaaladahan dadka soo mara ay yihiin 
kuwo cabsi leh oo saameyn weyn ku reeba no-
losha qofka, mararka qaar waxaa loo yaqaanaa 
waali, balse dadka kale ayaa xaaladahan u arki 
kara in ay yihiin walwalka caadiga ah oo kord-
hay. Waalida caadi ahaan waa eray qeexaya 
xaaladaha ay dadku ku sugan yihiin. 

Waxay noqon kartaa mid argaggax iyo cabsi 
leh waqtiga uu qofku marayo, haddii qofka 
aad saaxiibka ama qaraabada tihiin uu cabsa-

do, balse way ka soo kaban karaan, waxayna 
yeelan karaan oo ay heli karaan nolol, shaqo 
wanaagsan, xiriir iyo qoys. 

Waxaa jira laba marxaladood oo waaweyn oo 
ay soo maraan xaaladaha aan caadiga ahayn 
ee kurbada leh. Marxaladda ba’an ama degde-
gga ah, qofka aad saaxiibka ama qaraabada ti-
hiin ayaa ku sugnaan kara xaalad uu dareemo 
shaki, maqalka iyo aragga waxyaabo, wuxu-
unna yeellan karaa fikrado wax isku khaldid, 
balse waxay ka-dib markaa bilaabayaan in ay 
ka soo kabsadaan. Marxaladda soo kabashada, 
qofka aad saaxiibka ama qaraabada tihiin ayaa 
wuxuu yeellan karaa aaminsaan iyo xaalado 
la mid ah, balse waxaa laga yaabaa in ay cara-
doodu yar tahay oo ay waxyar saameyso. 

Waxa muhiimka ah waa waxa xigga ee aad 
sameyso! Haddii aad u maleyso in qofka aad 
saaxiibka ama qaraabada tihiin in uu xaaladd-
an ku sugan yahay, doorashada in aad la 
shaqeyso “early intervention services” ayaa ah 
tallaabo muhiim ah oo loo qaado dhanka in la 
taageero qofka aad saaxiibka ama qaraabada 
tihiin si uu uga gudbaan xaaladahan ay ku 
sugan yihiin. 

Caddeymo ayaa soojeedinaya in taageerada 
uu helo qofka aad saaxiibka ama qaraabada 
tihiin bilaha iyo sannadaha ugu horreeya ee 
ay xaaladahan ku sugan yihiin in ay si gaar ah 
muhiim ugu yihiin. 

Waa maxay “Early Intervention 
services”? Maxay qabtaan?

“Early intervention (EI) services” ayaa gaar 
ahaan loogu talagalay in lagu taageero qofka 
aad saaxiibka ama qaraabada tihiin in ay maa-
reeyaan oo ay ka soo kabsadaan xaaladaha aan 
caadiga ahayn ee kurbada leh ee ay ku sugan 
yihiin, si ay u dareemaan wanaag, u sii wataan 
noloshooda, iyo si loo yareeyo fursadaha ay 
mar kale tani ku dhaci karto. 

“EI services” ayaa diiradda saara dhammaan 
dhinacyada caafimaadka dhimirka iyo jirka 
waxayna u shaqeeyaan siyaabo badan oo kala 
duwan: caafimaad, nafsaani, bulsho, iyo jir 
ahaaneed, ka caawinta shaqada, iskuulka iyo 
kuleejka, qoyska iyo saaxiibada, xiriirka, gu-
ryeynta, lacagta, daawooyinka, khamriga, iyo 
caafimaadka. Wuxuu hiigsanayaa in uu bixiyo 
daaweyn waxtar leh iyo taageero ballaaran oo 
dhammeystiran oo weliba ku habboon qoyska 
ama asal ahaan dhaqanka qofka, diinta, ruuxi-
ga qofka aad saaxiibka ama qaraabada tihiin.  

Sababta oo “EI” ayaa u shaqeeya qaab 
dhammeystiran, waxaa jira dad badan oo 
noocyo kala duwan ka kooban oo ka shaqeeya 
adeegga. Waxay dhammaantooda u barteen 
la shaqeynta dadka xaaldahan ku sugan. 
Dadkan ayaa waxaa ka mid ah isuduwayaasha 
daryeelka, takhaatiirta qaabilsan cudurra-
da ku dhaca maskaxda iyo daaweyntooda, 
farmashiistayaal, kalkaaliyaal caafimaad, 
daaweeyayaasha baxnaano shaqo, shaqaala-
ha bulshada, shaqaalaha soo kabashada iyo 
waqtiga taageerada. Waxaad waxyaabo badan 

oo dadkan gaarka ah ku saabsan ka heli karaa 
barteenna internet-ka: likemind.nhs.uk. 

“EI services” ayaa bixiya taageero loogu tala-
galay ilaa saddex sano, xitaa haddii lagu bog-
sado ama xaaladdu ku hagaagto toddobaadyo 
gudahooda. Tani ayaa sabab u ah in dad tira 
badani ay muddo dheer dhib kala kulmaan 
xaaladaha aan caadiga ahayn ee kurbada leh 
ee ay soo maraan. Helidda taageerada saxda 
ah ayaa dhab ahaantii muhiim ah si qofka 
aad saaxiibka ama qaraabada tihiin loo siiyo 
fursadda ugu wanaagsan ee soo-kabashada. 



“EI services” ayaa caadi ahaan waxay la 
shaqeeyaan qoyska iyo saaxiibada, si ay 
iyagguna ay sidoo kale kuu taageeraan. Tani 
ayaa sabab u ah in ay fahamsan yihiin in ay 
adag tahay in la taageero xubin qoys ama 
saaxiib waqtiyada ay kurbo haysato, sidoo kale 
adigana waxaa laga yaabaa in ay dhibaato ku 
haysato. Sidoo kale waxaa sabab u ah in dadku 
ay aad iyo aad u badan tahay in ay si degdeg 
ah uga soo kabsadaan kurbo kasta oo haysa 
haddii ay haystaan qoys iyo saaxiibo taageero 
la garab taagan. 

Waa in aad “EI service” ka filataa in uu: 

•Guud ahaan kaala hadlo caafimaadka 
dhimirka, doorka adeegga “EI service”, dadka 
ka shaqeeya adeegga iyo noocyada daaweynta 
ee la bixiyo. 

•Dhageysto walaacaaga iyo in uu guud ahaan 
kaala hadlo waxyaabaha aad sameyn karto ee 
ku caawin kara. 

•Kugu caawiyo doorkaaga qaraabo ama saax-
iib ahaan. Tani waxaa ka mid noqon kara in ay 
telefoonka kaala soo hadlaan, kula kulmaan, 
in ay kugu casuumaan kooxda daryeelayaasha 
ama in ay kuu fidiyaan qiimeynta daryeelayaa-
sha si ay kaaga taageeraan baahiyadaada.

Haddii saaxiibkaaga ama qofka aad qaraabada 
tihiin uu ku faraxsan yahay in macluumaad 
lagula wadaago, “EI service” ayaa sidoo kale: 

•Kaala hadli karaa dhibaatooyinka gaarka 
ah ee saaxiibkaaga ama qofka aad qaraaba-
da tihiin uu marayo iyo taageerooyinka iyo 
daaweynta gaarka ah ee ay meel dhigayaan si 
ay u caawiyaan 

•Kugu martiqaadi kara kulamada qorshaha 
daryeelka iyo dib-u-eegista 

•Bixin kara waxqabadka qoyska halka wax-
qabadkan laga heli karo lagana yaabo in uu 
caawimo leeyahay. 

Qof kasta waa ka duwan yahay qofka kale 
marka laga eego dhaqanka, jinsiga, diinta, 
isirka, dareenka galmo iyo siyaabo kale oo 
badan. Dad badan oo adeegsada adeegyada 
caafimaadka dhimirka ayaa sheegay in ay 
diinta ama ruuxiga qofka ay u arkeen in ay 
gacan ka siiso maareynta arrimaha caafimaad-
kooda dhimirka – balse mararka qaar ayaa 
waxay dhibaato kala kulmaan in arrintan ay 
kala hadlaan xirfadlayaasha daryeelkooda 
caafimaad.

Waxaad oggaan kartaa in dadka kala duwan 
ay fikrado kala duwan ka aaminsan yihiin 
halka xaaladaha uu marayo qofka aad saax-
iibka ama qaraabada tihiin ay ka yimaadeen 
iyo siyaabaha ugu wanaagsan ee lagula tacaali 
karo. Tusaale ahaan, adiga, qofka aad qaraaba-
da tihiin ama hoggaamiye diimeed ayaa u arki 
kara xaaladaha ay ku sugan yihiin in ay yihiin 
kuwo ruuxi ah, waxaadna u maleyn kartaan in 
duco, ama taageero qoys loo fidiyo in ay tahay 
habka ugu wanaagsan ee looga adkaan karo, 

halka takhtarka caafimaadka dhimirkana uu 
ku talinayo daawooyin. 

Sidoo kale waxaa mararka qaar laga yaabaa 
in aad oggaato in talada la bixiyay ay ka hor 
imaanayso qiyamkaaga shakhsi ahaaneed. 
Tusaale ahaan, waqtiyada qaar ayaa waxaad 
dareemi kartaa in ay aad iyo aad u wanaagsan 
tahay in aad la joogto qofka aad saaxiibka 
ama qaraabada tihiin waqti kasta si aad isha 
ugu hayso oo aad u hubiso in ay bedqabaan, 
haseyeeshee kooxda NHS ayaa soo-jeedin kar-
ta in qofka aad qaraabada tihiin in uu noqon 
karo qof aad iyo aad u madax-bannaanaan. 

La hadal isuduwaha daryeelka qofka aad saax-
iibka ama qaraabada tihiin haddii aad ku wa-
reerto macluumaad kasta oo lagu siiyay, ama 
haddii adiga ama qofka aad saaxiibka ama qa-
raabada tihiin aad qabtaan walaacyo dhaqan 
ama diimeed. Isuduwaha daryeelka qofka 
aad saaxiibka ama qaraabada tihiin ayaa laga 
yaabaa in uusan aqoon durugsan u lahayn 
wax kasta oo ku saabsan asalka dhaqanka aad 
leedahay ama ruuxiga ah, ama kuwa qofka aad 
saaxiibka ama qaraabada tihiin, balse waxay 
hiigsan doonaan in ay dhageystaan, fahmaan, 
oo ay ixtiraamaan aragtiyadaada, ama kuwa 
qofka aad saaxiibka ama qaraabada tihiin. 
Waxay ku caawin doonaan qofka aad saaxiib-
ka ama qaraabada tihiin in uu helo daaweynta 
ugu waxtarka badan waxayna habkooda 
waafajin karaan xaaladda gaarka ah. Waxaad 
weyddiin kartaa sida ay ugu dari karaan ar-
rimaha aaminsanaanta ruuxiga ah ama dad ka 

socda kooxaha diinta/ruuxiga ah taageeridda 
qofka aad saaxiibka ama qaraabada tihiin.

Kooxda NHS ayaa sidoo kale isku dayi doonta 
in ay wax ka qabato caqabadaha luuqadda, 
waxaanna laga yaabaa in ay turjumaan ku soo 
darto, haddii aad u maleyso in ay gacan ka 
geysanayso. “EI services” ayaa ilaalin doono 
asturnaanta qof kasta waxay sir ka dhigi 
doonaan wax kasta marka ay ka codsadaan 
adiga ama qofka aad saaxiibka ama qaraabada 
tihiin. “EI service” ayaa diiradda saari doona 
taageerada qofka aad saaxiibka ama qaraabada 
tihiin. Mararka qaark, ayaa waxaa la weyddii-
istaa in ay ilaaliyaan asturnaanta waxyaabaha 
qofka ama qoyskiisa aysan dooneyn in ay 
wadaagaan, amaba marmar ayaa waxaa la 
weyddiistaa in aysan gebi ahaanba la hadlin 
qoyska ama saaxiibada, balse “EI services” 
ayaa caadi ahaan ku weyddiin doona sida, 
beddelkii saaxiibo ama qaraabo lagu dari 
lahaa taageerada qofka.

Sidee ayuu “Early Intervention services” 
ula shaqeeyaa saaxiibada iyo qoyska?



Cilmi-baaris ayaa muujisay in “EI services” 
ay si wanaagsan u awoodaan in ay yareeyaan 
xaaladaha aan caadiga ahayn ee kurbada leh 
ee ay dadku ku sugan yihiin, iyo in ay ku 
wanaagsan yihiin ka hortagga in xaaladahan 
ay soo noqdaan, marka loo eego adeegyada 
caafimaadka bulshada ee caadiga ah. 

Dadka adeegsanaya “EI services” ayaa sidoo 
kale u muuqda kuwo si fiican ugu lug yeesha 
oo ku qanacsan haystana nolol tayo wanaag-
san leh marka loo eego dadka adeegsanaya 
adeegyada bulshada ee caadiga ah.

“EI services” ayaa horseeda natiijooyin 
wanaagsan maadaama ay bixiyaan taageero 
ballaaran oo ay ka mid yihiin caafimaadka, 
daaweeyayaasha nafsaani ee ku lugta leh 
hadalka iyo fahamka xaaladaha ay dadku 
ku sugan yihiin (tusaale ahaan, Daaweynta 
Hab-dhaqanka ee Garaadka La Xiriirta iyo 
daaweynta qoyska), taageero mihnadeed 
(tusaale, taageerro lagu helayo laguna sii 
joogayo shaqo), iyo taageerada loogu talagalay 
arrimaha caafimaadka jireed ee la xiriira iyo 
fayoqabka guud (tusaale, cuntada, jimicsiga, 
taageerada laga helo kuwa ay isku faca yihiin, 
gelidda meelaha cagaaran ee bannaanka ah). 
Xaqiiqdii, mid ka mid ah hababka daaweynta 
ugu weyn ee xannuunka waalida waa daawo, 
balse guud ahaan qofka aad saaxiibka ama 
qaraabada tihiin gebi ahaanba uma baahna in 
uu daawo qaato, waxaanna jira daaweyn kale 
oo sidoo kale waxtar leh – “EI services” ma 
doonayaan in ay dad cusbitaal dhigaan. Dhab 

ahaantii, waxaa loo sameeyay in ay yareeyaan 
tirada dadka ee u baahan daaweyn cusbitaal. 
Buug-yaraheennna ‘Ikhtiyaarada daaweynta’ 
iyo barteenna internet-ka likemind.nhs.uk 
ayaa kuu sheegaya wax badan oo ku saabsan 
dhammaan waxyaabaha laga yaabo in ay 
waxtar leeyihiin.

Isuduwaha daryeelka qofka aad saaxiibka 
ama qaraabada tihiin ayaa ku caawin kara 
in ay doortaan oo ay qaataan daaweynta iyo 
taageerada si ay ula jaanqaadaan hab-dhaqan-
nada dhaqankooda, aaminsanaanta diinta 
ama midda ruuxiga ah.

“Early Intervention services” 
ma shaqeeyaan?



Qaar ka mid ah talo-soojeedinta waxyaaba-
ha laga yaabo in ay gacan ka geystaan qofka 
saaxiibka ama qaraabada tihiin in ay fiicnaan 
dareemaan ayaa waxaa ka mid ah:

•Dhageysiga iyo isku-dayga in la fahmo waxa 
qofka saaxiibka ama qaraabada tihiin isku 
dayayo in uu kuu sheego iyo sababta ay sidaa 
ugu maleeyaan

•Ku dhiirrigelinta qofka aad saaxiibka ama 
qaraabada tihiin in ay dib ugu noqdaan 
waxyaabihii ay noloshoodii hore ku raaxaysan 
jiraan, ama in ay yeeshaan hiwaayado cusub, 
waxqabadyada bulshada, koorsooyin kuleej, 
ama fursado shaqo

•Kor u qaadista madax-bannaanida qofka aad 
saaxiibka ama qaraabada tihiin 

•In si wanaagsan looga fikiro oo rajo wa-
naagsan laga muujiyo waxyaabaha qofka aad 
saaxiibka ama qaraabada tihiin laga yaabo in 
uu noloshiisa sameeyo 

•In aad isdejiso oo nafsadaada waqti siisid

•Isku-dayga in aad khilaaf iyo walbahaar ka 
fogeyso xiriirka aad iyagga la leedahay

•Yeelashada filashooyin caqligal ah iyo u 
oggolaanshaha qofka aad saaxiibka ama 
qaraabada tihiin in uu u soo-kabsado si isagga 
ku habboon

•Taageeridda qofka aad saaxiibka ama qa-
raabada tihihiin in uu doorto oo uu adeegsa-
do daaweynta la bixiyo 

Maxaa kale ayaan sameyn karaa si 
aan ugu caawiyo in uu bogsado qofka 
saaxiibkeyga ama qaraabadeyda ah?



Halkeen ka heli karaa macluumaad 
dheeraad ah?

Nuxurka ku qoran qoraalkan la bixiyo ayaa 
wuxuu ku saleysan yahay buug-yarayaasha 
“Early intervention in psychosis” iyo “Saax-
iibada iyo qoyska”. Waxaa la diyaariyay iyada 
oo lagu saleynayo jawaab-celin laga helay dad-
ka da’yarta ah (da’doodu u dhaxeyso 14–35) ee 
adeegsada “EI services”. 

Booqo barteenna internet-ka, likemind.nhs.
uk, si aad u hesho macluumaad dheeraad ah 
oo ay ka mid yihiin nuqullada buug-yarayaas-
han iyo buug-yarayaal kale, macluumaad ku 
saabsan meelaha caawimaadda laga helo, iyo 
jawaab-celin iyo talo laga helo dadka kale 
ee soo marey xaalado la mid ah xaaladahan. 
In kasta oo aysan tarjumooyinka ahayn sidi 
la rabay, haddana waxaad awoodi kartaa 
nuxurka barta internet-ka in aad u tarjumato 
luuqadaada adiga oo dhag-siinaya luuqadaa-
da ee qaybta “Language” ee ku taalla dhanka 
gacanta bidix.



Jawaab-celin ku saabsan warqaddan 
xogta ku daabacan

Fadlan nala soo socodsii sida ay kuu caawisay in aad hesho macluumaadkan oo afkaaga hooyo 
ku qoran adiga oo buuxinaya ama ka soo jawaabaya su’aalahan soo socda. Jawaab-celintaada 
ayaa noqon doonta mid aan la magac aqoon waxayna nagu caawin doontaa in aannu diyaarinno 
kheyraad cusub oo kuwan ka sii wanaagsan oo adiga laguugu talagalay iyo in aan sii wanaajinno 
“early intervention services”.

1. Waxaan ahay (fadlan goobo geli ikhtiyaarka 1aad): 

a) Qof adeegsanaya “early intervention services”

b) Saaxiibka ama xubin ka tirsan qoyska qof adeegsanaya “early intervention services”

2. Da’da oo sannado ah: ________ sano

3. Nooca: Lab / Dheddig / Doorbidaya in aanan sheegin / Jinsi Kale (fadlan qeex)

 

4. Fadlan muuji sida ay kuu caawisay in aad hesho warqaddan xogta ku daabacan oo afkaaga 
hooyo ku qoran, adiga oo goobo gelinayo mid ka mid ah lambarrada hoose ee qiyaas-cabbireed 
ku qoran min 1 (haba yaraatee waxtar ma laha) ilaa 5 (waxtar aad iyo aad ah leh):

1	 2	 3	 4	 5

5. Fadlan halkan ku qor faallooyinka kasta oo dheeri ah, tusaale ahaan, macluumaadka aad u 
aragtay kan ugu waxtarka badan iyo waxa aad jeclaan lahayn in aad wax badan ka oggaatid:

 

 

Waad ku mahadsan tahay in aad ka jawaabto su’aalahan. Fadlan warqadda qaybtan ka jeex 
ka-dibna sii xubinka ka tirsan shaqaalaha “EI”. Waxaad sidoo kale noogu soo diri kartaa boostada 
adiga oo adeegsanaya baqshadda shaabadeysan ee cinwaanka ku qoran ee la bixiyay. 

 
Fadlan halkan ka jeex warqadda


